
Fitaterana

Mampimenomenona ny mpandeha 

ny tapa-dalan’ny mpitatitra

Ny Valosoa sy fakafakaAnTeniMierAn’ny rAiAMAndreny ArA-drAzAnA (ArFM)

Milaza ny hanangana governemanta : 

governemanta an’ny Malagasy

N
ikaondoha momba
ny raharaham-pire-
nena nandritra ny

roa andro, teny Man-
driambero Ambohidra-
trimo, ny ARFM, na ny
Antenimieran’ny Raia-
mandreny ara-dRazana
sy Foko Malagasy. Ani-
san’ny nivoitra tamin’ny
fehin-keviny, fa hanan-
gana governemanta izy
ireo, governemanta Mala-
gasy sy tena an’ny va-
hoaka Malagasy. Nanga-
tahany koa mba hody any
an-tanindrazany ao ana-
tin’ny 72 ora ireo diplao-
maty rehetra monina sy
miasa eto amintsika, aleo
ny Malagasy no hifanda-
mina mahakasika ny ra-
haraha tokantranony hoy
ny fanambarana. Taorian’
ireo asam-baomiera nahi-
tana ny vaomieran’ny
fampihavanana, politika
sy raharaham-pirenena
ary ara-drazana, dia nisy
ny fehin-kevitra nivoaka
narafitra ho tondrozotra,
ka isan’ny nisongadina 
tamin’izany ny filazana 
fa “tsy manankery intsony
ny Lalampanorenan’ny
Repoblika fahaefatra, ka
hiroso amin’ny fananga-
nana fanjakana vaovao
Malagasy. Ho fanatante-
rahana izany, hisy fanan-
ganana Governemanta
hitantana ny tany sy ny
fanjakana”. Nahitsy sy
hentitra ireo namaky ny
tondrozotra:“angatahana
ireo diplaomaty rehetra
mba hody any an-tanin-
drazany avy ao anatin’ny
72 ora, fa handamina ny
Tanindrazanay izahay, ka
rehefa voalamina ny ta-
nindrazana, ary miverina
amin’ny Malagasy ireo
Nosy Malagasy vao mive-
rina”. Raisin’ny ARFM ho
fahavalon’ny Malagasy
koa, hoy hatrany ny fa-
nambarana, izay masoi-
voho vahiny manatrika ny
fianianan’ny filoha Rajoe-
lina izay ninia ho Vazaha,
fianianana hatao eny Ma-
hamasina anio.

Antso mivantana

Ankoatra izany, nanao an-
tso mivantana amin’ny va-
hoaka Malagasy tsy an-
kanavaka koa ny ARFM:
“Iaraha-mahita fa tra-pa-
havoazana ny tanindra-
zantsika, maratra i Mada-
gasikara ka mila vonjy, tsy
misy afaka mamonjy azy
afa-tsy ny zanaka nate-
raka.
Manainga ny teratany
Malagasy rehetra na eto
na any ampita hitodika
amin'ny tanindrazana.
Misy ny fanaovana “inves-
titure” ny 16 desambra
izao, raha tena Malagasy
marina isika dia tsy to-
kony hisy izany, satria
raha ny tolom-panafa-
hana 47 dia hoe miverina
amin'ny Malagasy i Mada-
gasikara, ny malagasy no
mitondra ny tany sy ny
fanjakana. 
Mampalahelo anefa fa ny
mifanohitra no misy, Go-
vernora Jeneraly no ha-
petraka hitantana ny
firenentsika fa miala ny
malagasy.
Voaota fady i Madagasi-
kara hatramin'izao, satria
dia mbola vazaha tsy
tompontany no hape-
traka.
Raha tena Malagasy

tokoa isika ary manaja ny
hasintsika dia tokony tsy
hisy ho tonga hanotrona
izany lanonana izany.
Tsy tokony hisy akory aza
io lanonana io, fa tokony
hieritreritra ireo mpikara-
kara raha sahy hanao
izany ihany.
Raha mbola mpitondra
voazanaky ny mpanja-
naka no hitondra an'i Ma-
dagasikara manao ahoa-
na ny hoavin'ity firenena
ity?
Nankaiza isika tompon-ta-
nindrazana no mijery fot-
siny izao fahavoazana
izao? 
Eto izahay Raiamandreny
tompon'ity tany ity dia ma-
nambara amin'ny von-
drona iraisam-pirenena sy
ireo sakaizan'i Madagasi-
kara, mba tsy ho tonga
eny Mahamasina, raha
mbola misy ny fiziriziriana
hanao izany fanotam-
pady ny tanindrazana
izany.
Ho raisinay ho fahavalon'i
Madagasikara ianareo sa-
tria mbola manohana ny
fanotam-pady ny tanin-
drazanay.
Hanangana governe-
manta hitantana ny tany
sy ny fanjakana izahay.
Na inona lazaina na inona
ambara, an'ny Malagasy i

Madagasikara, ka ny Ma-
lagasy no mametraka ny
fitondrana sy ny fanja-
kana manomboka izao.
Tsy maintsy mieritreritra
isika Malagasy, fa tsy
maintsy hiroso amin’ny fa-
nanganana fanjakana
vaovao, mahaleotena. Ho
tapahina manomboka an-
droany, fa tsy manan-kery
eto Madagasikara intsony
ny lalam-panorenan'ny
Repoblika faha-4. Mba
hahafahana manatante-
raka izany, sy tsy hi-
sian'ny fanelingelenana
dia angatahana ny diplo-
maty sy ny rantsamangai-
kany rehetra eto Mada-
gasikara, mba hody any
an-tanindrazany aloha ao
anatin'ny 72 ora fa handa-
mina ny tanindrazanay
izahay. Hoento any koa
ny governora jeneralina-
reo. Mbola hamafisina
ihany koa, fa rehefa voa-
laminay ny tanindrazanay
dia eo vao mamaritra izay
ho fiaraha-miasa, kanefa
aza miverina eto Madaga-
sikara raha tsy efa tafave-
rina amin'ny Malagasy
ireo Nosy Manodidina.
Madagasikara an'ny Ma-
lagasy. Malagasy no mi-
tondra ny tany sy ny
fanjakana.’’

Stefa

Ireo Raiamandreny ara-dRazana sy Foko Malagasy teny Ambohidratrimo.

Siosion-dresaka fanonganam-panjakana

Tratra ny antsojay koa ny sekretera jeneralin’ny antoko HVM

Mbola vao resaka siosion-dresaka fanonganam-panjakana fot-
siny dia efa natao antsojay, nantsoina teny amin’ny zandary
Fiadanana koa ny sekretera jeneralin’ny antoko HVM. Noha-
dihadiana teny amin’ny Zandary Fiadanana afak’omaly i Ra-
sambany Alain Désiré, sekretera jeneralin’ny antoko Hery
Vaovaon’i Madagasikara.
Nampanantsoina teny anivon'ny Zandarimariam-pirenena,
sampana fikarohana heloka bevava Fiadanana izy. Navela
nody tany an-tokantranony avy teo, rehefa avy natao famoto-
rana nandritra ny adin'ny roa sy sasany. Raha ny nambaran’ny
ao amin’ny antoko HVM, tsy misy fitoriana mazava natao ta-
miny, fa siosion-dresaka fikomiana sy fanonganam-panjakana
no voalaza fa nampanantsoina azy. Nilaza ny filoha mpanorina
ny HVM: Hery Rajaonarimampianina sy ny mpandrindra na-
sionalin’ity antoko ity: Rivo Rakotovao, fa tsy tompon’andrai-
kitra izy ireo amin’ny zavatra mety mitranga any ambadim-
badika any. 

Niaina

Mampimenomenona ny mpandeha ny tapa-dalana ataon’ny
mpitatitra amin’izao fotoana. Tato ho ato dia marobe ireo fita-
rainana voaray vokatry ny tsy rariny ataon'ny mpamily sy rese-
veran'ireny fiara fitateram-bahoaka ireny, tsy voahaja intsony
ny lalàna mifehy, toy ny hoe: raha miala eo terminus dia tsy
maintsy tonga any amin'ny farany, fa dia lasa tapa-dàlana an-
katerena fotsiny ihany matetika. Nisy ohatra tamin'ny fiando-
han'ity herinandro ity, ny tsy rariny nataon'ny bus 182, tsy tonga
tany amin'ny farany fa dia nihodina tampoka teo Ambanidia, ni-
laza fa eto ny farany, ny andro efa harivariva avy orana, lasa
lena daholo indray ireo mpianatra sy ny kitapony, ny fifamaliana
no azo natao, ny saran-dalana tsy naverina, lasa nandositra ilay
fiara ka hoy ny rehetra hoe raha sendra ireny dia tsara raha va-
kiana ny fitaratra na ny kodiaran'ilay fiara, nefa efa sarotra ihany
izany, fa raha misy polisy eo dia ny milaza aminy hatrany no
mety. Mateti-pitranga ihany koa amin'iny fitaterana mankany
Ivato iny, ny mihodina eny Talatamaty sy Imerinafovoany, raha
tokony mbola ho any Ivato, ka nahatonga ny mpanjifa hilaza fa
tsy rariny mihitsy nefa ny saran-dàlana dia feno tanteraka, ka
tokony ho dinihan'ireo koperativa mifamezivezy amin'izany
hono, sao tratry ny doro fiara eo hoy ny zokiolona sendra ny
mpanao gazety ka ho sahirana. Ny olona efa tsy ampy vola atao
saran-dàlana hafa intsony, ka mampalahelo. Ny fitaterana mia-
navaratra ihany koa "Bus H " izany, vao niainga teny am-potony
dia nilaza fa Sab-Nam ity, nefa raha tonga teo Ambohitrarahaba
dia nilaza fa eto ny farany, ny andro efa manondro amin'ny 7ora
hariva latsaka kely, nitabataba ny mpandeha nefa nivoaka nihi-
nana nem teny ivelany koa ry zareo, ka hoy ny mpandeha iray
hilaza hoe miakara ndao isika handeha fa izaho no mamily azy,
ka tonga soamantsara teo Sab-Nam, manoloana ny paositry ny
polisy mihitsy ry zareo, faly ny rehetra ka ho hita izay sazy mian-
dry ireto mpamily nihinan'ny NEM-ny ireto hoy ny rehetra.
Ny tapa-dàlana efa mampatahotra, fa ity mpamily manome fi-
tondrana fiara ny reseverany ity no mbola vao mainka mampi-
horin-koditra, toy ny bus183, miala Masinandriana hatreo
Ambatobe dia ny resevera no mitondra satria tsy misy polisy
ireny lalana ireny, ka mampitaintaina, tokony mba ho jerena
akaiky hoy ny rehetra. Ny farany moa dia tapa-dalana hafakely,
toy ny loza nahazo ny bus 109 tetsy Amalamahitsy ny alarobia
maraina teo, fa dia nandona mpitondra moto sy nahatapaka po-
teau Jirama mihitsy dia hita fa tsy mitsapa hisatra na frein akory
vao miasa, fa dia faly hanangona mpandeha sy hifaninana
amin'ny hafa fotsiny ihany, soa fa tsy nisy aina nahafoy. Vokatry
ny gaboraraka nanomboka tamin’ny 2009 nataon-dry Rajoelina
sy ny forongony avokoa izany rehetra izany. 

Beharo

Fianianana eo Mahamasina

Fanambazana vola sy tombola
no lehibe indrindra

Ela ny ela, tsy mbola nisy ohatran’ity, tsy mbola nisy
tao anatin’ny 60 taona. Lanonan-dehibe izay tarihan’ny
Fitsarana avo momba ny lalampanorenana (HCC) ha-
metrahana ilay filoha “voafidy”, filoha Vazaha, no atao
ka dia “Tombola” no harantiranty ho dokambarotra ha-
hazoana olona maro ho tonga eny amin’ny kianja
Barea Mahamasina anio. Ankoatr’izay, dia voalaza fa
nisy koa ny fizarana vola mialohan’ny anio tany
amin’ny toerana nakan’ireo olona an’izany. Mazava
izao fa dia tao anatin’ny hosoka tanteraka no nikara-
karana ny fifidianana ho Filohampirenena teto Mada-
gasikara ny 16 novambra 2023 lasa teo. Tena hita fa
tsy mahatoky tena, matahotra mafy ny tsy hahazo
olona ny mpitondra, ka dia manaotao foana mihitsy, ka
ny “Tombola” indray no andrebirebena ny vahoaka
mba ho tonga maro. “Tombola lehibe” araka ny hita
amin’ny doka no hosarihana ka dia izay tsara vintana
no hahazo amin’izany. Dia toy izany hatrany no fitai-
zana azo avy amin’ity fitondrana ity hatramin’izay ka
hatramin’izao, tsy mahagaga raha izao no iafaran’ny
firenena, latsaka tanteraka ao anatin’ny haizin-kitroky
ny fahantrana. Araka ny voalaza dia vahiny maro avy
any ivelany sy ny avy eto an-toerana no ho tonga ha-
natrika ity “lanonana” ity, ka dia tsy maintsy atao avo-
koa izay fomba rehetra tsy maintsy hahafeno ny kianja
be Mahamasina, mba hampiesonana indray ireo va-
hiny ireo fa marobe tokoa ny mpomba ity filoha lazaina
fa voafidy ara-dalàna ity, nefa dia voavidy ara-dalàna
ireo mpifidy. Dia ho hitantsika eo indray.

Ny ValosoaNy sekretera jeneralin’ny antoko HVM.


